
Jizọsu sụ phẹ: “Unu ba ayọkwa ọshi l'ime obu unu. Unu 
woru onwunu ye Chileke l'ẹka; unu ewokwarụpho 
onwunu ye mbẹdua l'ẹka. L'ibe Nna mu bẹ ụlo-ebubu 
dụkwa igwerigwe. Ọ -bụ l'ọ tọ dụ nno; ?dẹnuhunu gẹ 
mu g'eme sụ unu lẹ mu eje unu emeru ẹka 
unu a-nọdu.”



“Mu -jechaẹpho je emechaẹrupho unu ẹka ọbu; mu 
abya ọzo bya ekuta unu dokube onwomu; k'ọphu bụ 
ẹka mu nọ bẹ unu a-nọdukwapho.”



Ọo mbẹdua bẹ bụ Jiọnu, bụkwapho nwanna unu. 
Mu bụ onye mu l'unu tụkoru bụru ndu ẹphe lẹ 
Jizọsu tụgbaru bụru nanụ l'eje ẹjo 

iphe-ẹhuka-a, anyi eje-a. 
Mu l'unu tụkokwarupho 

nweru 
ọta-nshi. 



Ọ bụru ẹgube ono bẹ anyi e-mechakwaphọ tụko 
gbarụ mgba nweru mgboko ọ̀phúú ono, l'e-shi 
Chileke l'ẹka ono. L'o nweru teke a 

kpụtajeru mu je edobe 
l'alị, ẹnyimu sọ-pheru. 

                                                            Iphe, eekuje ẹka 
                                                            ono bụ Patụmosu. 



Iphe, e gude kpụru mu laa ẹka ono bụ l'ọle mu asa 
opfu Chileke asasa; mẹkwapho lẹ mu anọduje 
epfuru ndu ọzo l'edzudzu-ọha k'ọkpobe 

iphe ono, Jizọsu Kéreshi 
goshiru mu ono.



G'e jia epfua Unme Chileke bya ejiana mu-a ẹhu pyịmu. 
E jeshia ele ẹnya; e dobewaa aba-eze l'imigwe l'ẹka 
ono. Ọ dụkwarupho onye nọ iya nụ.



Mu nụma g'iphe, bụkpoo iphe, Chileke meru dobe 
l'imigwe; mẹ ọphu, o meru dobe l'eliphe; mẹ ọphu o 
meru dobe l'ime-alị; mẹkpoo iphe, o 
meru dobe l'eze-ẹnyimu; tụkoru agụ 
ebvu asụje: “G'iphe, bụkpoo 
ọnu-ọma, aagọ agọgo; mẹ ùbvù 
g'ùbvù ha; mẹ ajaja; mẹ abụ ishi 
k'iphemiphe tụko 
bụru kẹ gụbe 
onye ono, nọ 
l'aba-eze ono 
waa gụbe 
Nwatụru ono 
jasụ lẹ tututu 
lẹ mimimi.” 



Mu bya ahụma mkpụkpu, dụ nsọ ono, bụ iya bụ 
Jierúsalẹmu ọ̀phúú. Mu hụma iya g'o shi l'imigwe ẹka 
Chileke nọ alwazeta l'alị. E memakpọe ya phọ gẹ 
nwanyị, abya ala ji; mbụ nwanyị, a kwawaru akwa 
g'ọo-dụ yẹe 
ji iya aswịru. 



Mu nụma olu, a nọ l'aba-eze ono chia g’e chiru mkpu 
sụ: “Wakwa ibe Chileke ba-o! Nta-a bẹ Chileke 
byaakwaru anọdu swiru nemadzụ eswiru. Nta-a 
bụakwaa ẹka nemadzụ bu bẹ bụ ẹka Chileke e-buru; 
nemadzụ abụru ndibe iya. Chileke l'onwiya eswiru phẹ 
eswiru; bụru 
Chileke phẹ.”



Tọbudu iya bụ; ojozi-imigwe ono bya egoshi mu nggele, 
bụ iya bụ mini ọbu, l'anụje ndzụ ojejoje ọbu. O doẹpho 
rịsaa aphụepho kẹ ngerengere g'onyo. Ọ bụru ẹka o shi 
asọfuta bụ l'aba-eze Chileke yẹe kẹ Nwatụru onoya.



Mkpụkpu ono ta adụedu iphe, o gude ẹnyanwu eme; 
ọphu ọ dụkwapho iphe, o gude ọnwa eme. Noo kẹle 
ogbu-nwịinwii Chileke bẹ echiwa l'ime iya. Nwatụru 
Chileke ono bụru ìphóró, e gude aphụ ụzo.



Ọle ọ tọ dụkwanu iphe, 
aasọ nsọ, byaru abahụ 
lẹ mkpụkpu ono. Onye 
eme ẹjo ememe 
m'onye adzụ ụka bẹ e 
te ekwekwa g'ọ bahụ 
iya. Ndu a-bahụ iya nụ 
kpoloko bụepho ndu e 
deru ẹpha phẹ l'ẹkwo 
Nwatụru ono, bụkwanu 
ẹka e deshiru ẹpha ndu 
a-nọ ndzụ ojejoje.



“Oo-hushichaa phẹ ẹnya-mini 
ẹkwa phẹ. Anwụhu ta adụbaedu; 
ọphu atsụ aphụ a-dụhedu; ọphu 
aarahẹdu ẹkwa; ọphu ọ dụedu 
iphe emebaa nemadzụ ẹhuka; 
kẹle iphe ono, shi dụkota nụ ono 
bvụwaru.” 



Ọphu ọ dụdu iphe, Chileke tụru ọnu anọdubaa l'ime 
mkpụkpu ono. Iphe, a-dụ lẹ mkpụkpu ono bụ aba-eze 
Chileke yẹe kẹ Nwatụru ono. Ndu ejeru iya ozi a-nọdu 
abarụ iya ẹja. Ndu ono, ejeru iya ozi ono a-hụmaje iya 
l'iphu l'iphu. Ẹpha iya 
bẹ ee-dechaa phẹ 
l'egedegee 
ọnu-iphu.



Mu hụmakwapho iphe, bụkpoo ndu nwụhuru anwụhu; 
ndu upfu mẹ ndu nta; ẹka ẹphe pfụgbaaru l'iphu 
aba-eze ono. A bya e kpuhashịa ẹkwo ghebe ọnu; a 
bya ekpuhakwaaphọ ẹkwo lanụ ọzo; ono bụru ẹkwo 
ndu nọ ndzụ. Ọ bụru iphe, e deru l'ẹkwo ono bẹ 
e gude ekpe ndu nwụhuru anwụhu ikpe 
lẹ g'iphe onyemonye meru gbaru.
Onyemonye, a hụmaduru ẹpha 
iya l'ẹkwo, e deshiru 
ẹpha ndu a-nọdu 
ndzụ ojejoje phọ bẹ e 
chieru l'eze iduma 
ono, ọku enwu 
taphutaphu ono.



Unme Chileke ono yẹe nwanyị ọ̀phúú ono tụko sụ: 
“Bya-o!” G'onye nụmakpooru iphe-a sụ: “Bya-o!” 

G'onye ẹgu mini agụ byakwa! G'onye ọ dụ iya g'ọ bya 
byakwa g'e kee ya ya kẹ mmanụ g'ọ ngụa. Ọ kwa mini 

ono anụje ndzụ ojejoje.



60 60

Lẹ Chileke yekwarụ ndiphe obu; 
yetabe iya k'ọphu ọ nụru Nwa lanụ, 

o nweru kpoloko: g'ọoburu onye 
kwetarụ nkiya; onye ono taa 

ladụ l'iswi; o nwechiaru 
ndzụ ojejoje.



Romu 3:23 kẹle onyemonye mewaru iphe-ẹji; shi nno nafụ 
onwiya ọdu-biribiri kẹ Chileke.

Romu 6:23 Ụgwo, aanata l'iphe-ẹji bụkwa anwụhu; 
iphe-ọma, Chileke eme bụkwanuru ndzụ ojejoje ọphu 

shi Nnajịuphu anyi, bụ Jizọsu Kéreshi l'ẹka.

Hiburu 9:27 Iphe, dụru onyemonye bụ l'onyemonye 
nwụhufutaje akpọ lanụ; ọ nwụhuchaa; iphe ọzo, 

e-mefụanu bụ lẹ Chileke e-kpe iya ikpe.

Efesosu 2:8,9 Ọo l'ọo lẹ Chileke menụkaru eze-iphe-ọma 
meru g'o gude ọ dzọo unu. Adzọdzo ono shi l'ekweta, unu 

kwetarụ kẹ Kéreshi; ọ tọ bụkwa unu bẹ o shi l'ẹka; ọ 
bụepho iphe-ọma, Chileke meru unu kẹ mmanụ;

ọphu ọ bụdu iphe, e setarụ l'akanya; g'ọ tọ dụkwanu 
onye e-gude iya wata eku onwiya.



Romu 10:9,10 Teke ọ bụ l'i gude ọnu ngu pfua ya hoo haa 
l'ọo Jizọsu bụ Nnajịuphu ọbu; bya egude ọkpoma ngu g'ọ 

ha kweta lẹ Chileke meru iya; o shi l'ọnwu teta dzụru ndzụ; 
l'a dzọo ngu. Onye gude obu iya g'ọ ha kweta; Chileke 

agụa ya l'onye pfụberekoto; ọ bụru ọnu bẹ eegudeje pfua 
kẹ Kéreshi hoo haa; l'adzọ onye ọbu.

Jionu 3:16,17 Lẹ Chileke yekwarụ ndiphe obu; yetabe iya 
k'ọphu ọ nụru Nwa lanụ, o nweru kpoloko: g'ọoburu onye 
kwetarụ nkiya; onye ono taa ladụ l'iswi; o nwechiaru ndzụ 
ojejoje. Iphe, Chileke yedoru Nwa iya g'ọ bya lẹ mgboko-a 
ta abụkwa g'ọ bya anmaa ndiphe ikpe. Ọ kwa g'ee-shi iya 

l'ẹka dzọo ndiphe. 



1 Jionu 5:11-13 Ekebe ono bụ lẹ Chileke nụru anyi ndzụ 
ojejoje; waa lẹ ndzụ ono bụ l'ẹhu Nwa iya bẹ o shi.

Onye yẹe Nwa iya ono tụgbaru bụru nanụ bẹ nweakwa 
ndzụ ono; ọphu onye yẹe Nwa iya ono atụgbaduru bụru 

nanụ enwekwanụ ndzụ ono.  Sụ-a; iphe-a, mu ede-a 
bụkwa unubẹdua, unu lẹ Nwa Chileke tụgbaberu bụru 

nanụ-a bẹ mu ederu iya; g'unu amakwanụru l'unu nwewaru 
ndzụ ojejoje ono.

